
Lisi, ewe hats geschosse,

Guck, de Feind mescht widder Bosse.

Aus de Better, aus de Better---

Kinner, uff! Kreuzdunnerwedder!

Heert err die Geschitze krache?

Licht derft der padu net mache.

Dut e Schwewelholz wo brenne

Gleich dut es de Feind erkenne.

In die Klaader---- so ein Jammer!

Klopp dem Medche in de Kammer,

Weck die Scheckel, schneller, schneller----

Alles nunner in de Keller!!

Dut kaans iwwern Haufe renne,

Fraa, ich bitt Dich, lass des Flenne!

Kannst kaan aanzche Rock net finne,

du e Dischduch um dich binne,

Ich bleib in de Unnerhose!

Dut euch net im Dunkle stoße…

Statt in die West- bin in dein Joppel

ich geschluppt hetzt- Gottverdeppel.

Bumm-da leit de Klaaderplunner
un mei Uhr schmeißt aach erunner!

Heert err iwwer uns Propeller?

Schnell enuner in de Keller!!

Wass? die Else sucht ihr Bebbche?

Hett ich nur mei Kracheknebbche!

Fraa, heut nimmt kaa End de Schrecke.

Du`s Portmonee ja zu der stecke.

Brauchst die Zäh net aazuziehe,

Laß die Zepp die Krenk jetzt kriehe!

Wenn e Bomb hier ewe platzt,

Sinn mer allesammt verratzt!

Himmelherrgott- Kreuzgewidder….

An was stumb ich da schon widder?

Platsch--- da leit en Haufe Deller…

Alles nunner in de Keller!!

In dem Keller---dicht beisamme

hocke Kinner un Madamme.

Bleich Männer- die verzaage

in Kostime, net zu sage.

Leut die jahrlang sich gemiede

wern jetzt aanisch un zufriede!

Kanns dut mehr uffen annern schimpfe!

Erst wenn widder die Sirene

dorsch die Nacht- die stille -teene

unn es wird im Häusje heller,

Krawwelt alles aus de Keller!

